
 خبرپاڼه 

 

 

 :د خاشرود ولسونه
  .که توجه راته زياته شي، له دولت سره به خپله ھمکاري او ملاتړ پراخه کړو

  

زياته کړي، چمتو  د نيمروز د خاشرود ولسوالۍ قومي مخور او ولسونه وايي، که دولت راته خپله توجه
 .يو چې د روانې جګړې په مخنيوي او نورو برخو کې له دولت سره خپله ھمکاري او ملاتړ پراخه کړو
دوی يادې څرګندونې نن د خاشرورد ولسوالۍ مرکز غرغري ته د دغه ولايت د مرستيال والي سردار 

 .ړېمحمد ھمدرد او امنيه قومندان عبدالرقيب مبارز د يوه سفر پر مھال وک
د . دغو قومي مخورو دولت ته د يو شمٻر ستونزو په اشارې د غوره حکومتوالۍ پر ټينګښت تاکيد وکړ

ھغوی په وينا خاشرود جګړه ځپلې ولسوالي ده او امنيتي ځواکونو په لږو امکاناتو د دې سيمې او خلکو 
  .امنيت خوندي کړی دی

په خبره يې که ولسونه ورسره ھمکاري مرستيال والي په دولت کې د ستونزو موجوديت مني؛ خو 
 .وکړي، ستونزې په اسانۍ حليږي

. ښاغلي ھمدرد زياته کړه خاشرود د نيمروز مھمه ولسوالي ده او له دليل پرته به ورته خپل پام را اړوي
د ھغه په وينا نه يوازې خاشرود، بلکې ھڅه کوي د نيمروز ھره سيمه له امنيتي اړخه خوندي او د خلکو 

  .اينې لپاره په کې پرمختيايي پروژې پلې او خلکو ته ځانګړي خدمات وړاندې کړيد ھوس
پر دې سربٻره امنيه قومندان په خاشرود کې د دولتي ځواکونو روحيه او قربانۍ وستايلې او ويې ويل، دا 

 .رنه کويمھال په خپلو پلانونو کې بريالي دي او په راتلونکي کې به لا ھم دغې ولسوالۍ ته ځانګړې پامل
 .د مبارز په خبره مونږ ټول مسلمانان او افغانان يو او دا خاوره په مونږ حق لري، څو ساتنه يې وکړو

که څه ھم خاشرود ولسوالي ځينې وختونه د وسلوالو طالبانو او حکومتي ځواکونو د جګړې شاھده وي؛ 
ندې وساتي او امنيت په کې تامين خو بيا ھم دولتي ځواکونه بريالي دي، چې دغه ولسوالي تر خپل نفوذ لا

  .کړي

  !په درنښت

